
Ч. 513/орд.

Енцікліка св. Отца 
„Principibus populis- 

que universis.“

Ч 46.

Подався до ведомости Прч. Духовеньства слідуюче:

..S A N C T IS S IM I D O M IN I N O S T R I

LBONIS
DIYINA PEOYIDENTIA

РАРАЕ XIII
EPISTOŁA APOSTOLICA.

PRINCIPIBUS POPULISQUE UNIVERSIS 
• LEO PP. XIII

S A L U T E M  E T  P A C E M  IN  D O M IN O .
ТЭ , . . .

raeclara gratulationis publicae testimonia, quae toto superiore anno, ob memo- 
' riam primordiorum episcopatus Nostri, undique accepimus, quaeque ргохіто 

tempore insignis Hispanorum pietas cumulavit, hunc imprimis attulere Nobis laetitiae 
fructum, quod in illa similitudine concordiaque voluntatum eluxit Ecclesiae unitas, 
eiusque cum Pontifice тах іто  mira coniunctio. Videbatur per eos dies orbis 
catholicus, quasi rerum ceterarum cepisset oblivio, in aedibus Vaticanis obtutum 
oculorum animique cogitationem defixisse. Principum legationes, peregrinorum 
frequentia, plenae amoris epistolae, caerimoniae sanctissimae id aperte significabant 
in obsequio Apostolicae Sedis cor unum esse omnium catholicorum et animam 
unam. Quae res hoc etiam accidit iucundior et gratior, quia cum consiliis coeptisque 
Nostris admodum congruens. Siquidem gnari temporum et memores officii, in 
omni pontificatus Nostri cursu, hoc constanter spectavimus atque hoc, quantum 
docendo agendoque potuimus, conati sumus, coligare Nobiscum arctius omnes 
gentes omnesque populos, atque in conspicuo ponere vim pontificatus romani, salu- 
tarem in omnes partes. Maximas. igitur et agimus et habemus gratias primum 
quidem benegnitati divinae, cuius munere beneficioque id aetatis attigimus incolumes: 
deinde viris principibus, episcopis, clero, privatisque universis, quotquot multiplici 
testificatione pietatis et obsequii dedere operam ut personam ac dignitatem Nostram 
honore, Nosque privatim opportuno solatio afficerent.

Quamquam ad plenum solidumque solarium, multum sane defuit. Nam 
inter ipsas populariś laetitiae studiique significariones, obversabatur animo multitudo 
ingens, in illo gestientium catholicorum cor.sensu aliena, partim quod evangelicae 
sapientiae est omnino expers, partim quod, licet christiano initiata nomini, a fide 
catholica dissidet. Qua re graviter commovebamur, commevemur: neque enim fas 
est sine intimo doloris sensu cogitationem intendere in tantam generis humani 
partem longe a Nobis, velut itinere devio, digredientem. — Iamvero, cum Dei 
omnipotentis vices in terris geramus, qui vult omnes homines salvos fieri et ad 
agnitionem veritatis venire, cumqe Nos et sera aetas et amara curarum ad humanum 
urgeant exitum, visum est redemptoris magistrique nostri Iesu Christi in eo imitari 
ехетріит, quod ргохіте ad caelestia rediturus summis precibus a Deo Patre 
flagitavit ut alumni sectatoresque sui et mente et animo unum fierent: tflogo... ut omnes u-



75

пит  sint, sieut tu  ty a te r in m e , et ego in  te, u t et ip si in  nobis unum  s in t .1) Quae qui- 
dem precatio obsecratioque divina quoniam non eos tantum complectitur qui tunc 
in Iesum Christum crederent, sed etiam quotquot credituri reliquo tempore essent, 
idcirco dat illa Nobis caussam non ineptam aperiendi fidenter vota Nostra, conan- 
dique, quoad possumus. ut homines, nullo generis locorumve discrimine, ad fidei 
divinae unitatem vocentur atque incitentur universi.

Uro-ente propositum caritate, quae illuc accurrit celerius, ubi opitulandi ne- 
cessitas maior, primum quidem provolat animus ad gentes omnium miserrimas, quae 
Evangelii lurren vel nullo modo acceperunt, vel acceptum, incuria seu longinquitate, 
restinxerunt: proptereaque Deum ignorant, et in summo errore versantur. Quoniam 
salus omnis a Iesu Christo proficiscitur nee enim  adiud nomen est sub eaelo da tum  
ho minibus, -in yuo nos oporteat salvos fieri"*), votorum Nostrorum hoc est maximum, 
posse sacrosancto Iesu nomine cunctas terrarum plagas celeriter imbui atque com- 
pleri- Qua in re murus efficere sibi demandatum a Deo Ecclesia quidem nullo tem 
pore praetermisit. Quid enim undeviginti saecula laboravit quid egit studio con- 
stantiaque maiore, quam ut ad veritatem atque instituta Christiana gentes adduce- 
ret? Hodieque frequenter maria transmittunt, ad ultima loca progressuri, ex aucto- 
ritate Nostra praecones Evangelii: quotidieque a Deo contendimus ut multiplicare 
benigne velit sacrorum administros, di^nos munere apostolico, qui scilicet commoda 
sua et incolumitatem et vitam ipsam si res postulaverit, pro Christi regno ampli- 
ficando non dubitent dovovere.

Tu vero propera, humani generis servator et parens Iesu Christe: exequi 
ne difłeras quod oliin te dixisti facturum, ut cum exaltatus esses a terra, omnia 
traheres ad te ipsum.. Ergo illabere aliquando, atque ostende te multitudini infini- 
tae, beneficiorum maximorum, quae cruore tuo peperisti mortalibus, adhuc experti: 
excita sedentes in tenebris et umbra mortis, ut radiis illustrati sapientiae yirtutis- 
que tuae, in te et per te sint consum m ati in  unum.

Cuius quidem unitatis sacramentum cogitantibus, oćcurriT Nobis universitas 
populorum quos ab erroribus diuturnis ad evangełicam sapientiam divina pietas 
iamdiu traduxit. Nihil profecto ad recordationem iucundius, neque ad laudem pro- 
videntissimi numinis praeclarius veterum memoria temporum, cum fides divinitus 
accepta patrimonium commune atque individuum vulgo habebatur: cum excultas 
humanitate gentes, locis, ingenio, moribus dissitas, licet aliis de rebus saepe dissi- 
derent, dimicarent, nihilominus in eo, quod ad religionem pertinent, fides Christiana 
universas coniugabat. Ad huius recordationem metuoriae, nimis aegre fert animus, 
quod successu aetatum, suspicionibus ininrcitiisque commotis, magnas ac florentes 
nationes de sinu Ecclesiae romanae małe auspicata tempora abstraxerint. Utcumque 
sit, Nos quidem gratia confisi misericordiaque omnipotentis Dei, qui novit unus 
opitulandi maturitates, et cuius in potestate est eo, quo vult, voluntates hominum 
flectere, ad eas ipsas nationes adiicimus animum easdcmque caritate paterna horta- 
mur atque obsecramus, ut redire, compositis dissidiis, velint ad unitatem.

Ac primo peram antćr respicimus ad Orientem, unde in orbem universum 
initio profecta salus. Videlicet expectatio desiderii Nostri incundam spem incohare 
iubet, non longe abfore ut redeant, unde discessere, fide avita gloriaque vetere

*) Ioan. XVII, 20—21. «) Act. IV, 12.

illustres, Ecclesiae orientałes. Eo vel magis quod non ingenti discrimine seiungun- 
tur: imo, si pauca excipias, sic cetera consentimus, u*- in ipsis catholici nominis 
vindiciis non raro ex doctrina, ex morę, ex ritibus, quibus orientałes utuntur 
testimonia atque argumenta promamus. Praecipuum dissidii caput, de romani Ponti- 
ficis primatu. Verum respiciant ad initia, videant quid maiores senserint sui, quid 
ргохіта originibus aetas tradiderit. Inde enimvero illud Chris'ti divinum testimonium, 
Ши es Petrus et super Капе petram aedificabo focclesiam тест, łucułenter extat de 
romanis pontificibus comprobatum. Atque in Pontificum numero lectos ex Oriente 
ips'o non paucos prisca vidit aetas, imprimisque Anacletum, Evaristum, Anicetum 
Eleutherium, Zosimum, Agathonem: quorum plerisque contigit, ut universae christia- 
nae reipublicae administrationem sapienter sancteque gestam, profuso etiam sanguine 
consecrarent. — Piane liquet quo tempore, qua caussa, quibus auctoribus infelix 
excita.a discordia. Antę illud tempus, quo tempore homo separavit quod Deus 
coniunxerat, sanctum erat apud omnes christiani orbis gentes Sedis Apostolicae 
nomen, ramanoque Pontifici, ut beati Petri successori legitimo, ob eamque rem 
Iesu Christi in terris vicario, Oriens pariter atque Occidens consentientibus sententiis 
sine ulla dubitatione parebant. — Hanc ob caussam, si respiciatur ad initia dissidii, 
Photius ipse oratores de rebus suis Romam destinandos curavit: Nicolaus vero I. 
Pontifex maximus Constantinopolim legatos suos, nullo contra dicente, ab Urbe 
misit, ut JgnatU &atriarcha,e caussam diligenter investigarent} et Se d i dłpostolicae 
plenis ac veracibus referrent indiciis'. ita ut tota rei gestae histoiia primatum romanae 
Sedis, quacum dissensus tum erumpebat, aperte confirmet. — Denique in Conciliis 
magnis tum Lugdunensi II, tum florentirio, supremam romanorum pontificum pote- 
statem пето ignorat, facili consensione et una omnes voce, latinos graecosque 
ut dogma sanxisse.

Ista quidem ob hanc rem consulto revocavimus, quia ad reconciliandam 
pacem velut invitamenta sunt: eo vel. magis, quod hoc tempore perspicere in 
o-rientalibus vidęm«r multo mitiorem erga catholicos animum, imo propensionem 
quamdam benevolentis voluntatis. Id nominatim non multo antę apparuit, cum scilicet 
nostris, pietatis caussa in Orientem advectis, egregia humanitatis amicitiaeque 
praestita officia vidimus. — Itaque os JYostrum patet ad vos, quotquot estis, graeco 
aliove orientali ritu, Ecclesiae catholicae discordes. Magnopere velimus, reputet 
unusquisque apud se illam Bessarioms ad patres vestros plenam amoris gravita tisque 
orationem : Słuae nołis relinguetur apud @)eum responsio, guare a fra tr iiu s  divisi 
]uerimus, quos ut uniret et ad unum ovile redigeret. ipse descendit de eaelo^ incarnatus 
et crucifycus est? <?uae nostra dejensio erit apud posteros nostros ? non patiamur Іьаес, 
Patres op tim i: non КаЪеатиз Tianc sententiam, non ita  małe noiis eonsułamus et no~ 
stris. — Quae sint postulata Nostra, probe per se ipsa et coram Deo perpendite. 
Nulla quidem humana re, sed caritate divina, communisque salutis studio permotii 
reconciliationem coniunctionemque cum Ecclesia romana suademus: coniunctionem 
intelligimus plenam ac perfectam: talis enim esse nullo modo potest ea, quae nihil 
amplius inducat, quam certam aliquam dogmatum credendorum concordiam frater- 
naeque caritatis commutationem. Vera coniunctio inter christianos est, quam auctor 
Ecclesiae Iesus Christus instituit voluitque, in fidei et regiminis unitate consistens. 
Neque est cur dubitetis, quidquam propterea vel Nos vel successores Nostros de 
iure vestro, de patriarchalibus privilegiis, de rituali cuiusque Ecclesiae consuetudine 
detracturos. Quippe hoc etiam fuit, idemque est perpetuo futurum in consilio disci>

plinaąue Apostolicae Sedis positum, propriis cuiusque populi originibus moribusque 
€ x  aequo et bono non parce tribuere. — At vero redintegrata nobiscum commu- 
nione, mirum profecto quanta Ecclesiis vestris dignitas quantum decus, divino 
munere, accedet. Sic igitur vestram ipsorum supplicationem Deus perbenigne audiat, 
&  ac cessent sekism ata  ecclesiarum1), atque, Gongrega dispersos et reduc errantes, et 
coniunge sanctae tuae catholicae et apostolicae G celesiae^: sic ad illam restituamini 
unam sanctamque lidem, quam rltima vetustas nobis perinde vobisque constantissime 
tradidit; quam patres ac maiores vestri inviolate servarunt: quam ipsam splendore 
virtutum, magnitudine ingenii, excellentia doctrinae certatim illustravere Athana- 
sius, Basilius, Gregorius Nazianzenus, Ioanes Chrysostomus, uterque Cyrillus, aliique 
magni complures, quorum gloria ad Orientem atque Occidentem, tamquam comtnu- 
nis hereditas aeque pertinet.

Vosque nominatim compellare hoc loco liceat, Slavorum gentes univer- 
sae, quarum claritudinem nominis multa rerum gestarum monumenta testantur. Nostis 
quam egregie de Slavis meruerint sancti in fide patres Cyrillus et Methodius, quo- 
rum memoriam Nosmetipsi honore debito augendam aliquod antę annis curavimus. 
Eorum virtute et laboribus parta . plerisque e genere vestro populis humanitas et 
salus. Quo factum ut Slavoniam inter et romanos pontilices pulcherrima vicissitudo 
• hinc beneficiorum. illinc fidelissimae pietatis diu extiterit. Quod si maiores vestros 
misera temporum calamitas magnam partem a professione romana alienavit, consi- 
derate quanti sit redire ad unitatem. Vos quoque Ecclesia pergit ad suum revocare 
complexum, salutis. prosperitatis, magnitudinis praesidium multiplex praebitura.

Caritate non minore ad populos respicimus, quos, recentiore memoria, insolita 
quaedam rerum temporumque conversio ab Ecclesia romana seiunxit. Variis exacto- 
rum temporum casibus oblivione dimissis, cogitationem supra humana omnia erigant 
animoque veritatis et salutis unice cupido, reputent apud se constitutam a Christo 
Ecclesiam. Quacum si velint congregationes conferre suas, et quo loco in illis 
religio sit aestimare, facile dabunt, se quidem multis maximisque in rebus, priinor- 
diorum oblitos, ad nova errore vario defluxisse; neque diffitebuntur, ex eo velut 
patrimonio veritatis, quod novarum rerum auctores secum in secessione avexerant, 
nullam fere formulam fidei certam atque auctoritate praeditam apud ipsos superesse. 
Immo vero illuc iam deventum, ut multi non vereantur fundamentum ipsum convel 
lere, in quo religio tota et spes omnis mortalium unice ni^itur, quod est divina 
Iesu Christi Servatoris natura. Pariter, quos antea novi veterisque Testamenti libros 
affirmabant divino afflatu conscriptos, eis nunc talem abnegant auctoritatem: quod 
sane, data cuilibet potestate interpretandi sensu iudicioque suo, omnino consequi 
erat necesse. — Hinc sua cuiusque conscientia, sola dux et norma vitae, qualibet 
alia reiecta agendi reguła: hinc pugnantes inter se opiniones et sectae multiplices, 
eaedemque persaepe in n a tu r  a lism i aut ra tio n a lism i placita abeuntes. Quocirca, des
perata sententiarum consensu, iam coniuctionem praedicant et commendant fraternae 
caritatis. Atque id sane vere: quandoquidem caritate mu tu a coniucti esse universi 
debemus. Id enim maxime Iesus Christus praecepit, atque hanc voluit esse secta-

*) TIavoov ia  oylogaia ia>v śxxfo)(nd)v (In liturg. S. Basilii). — 2) Tovę £oxogmogśvovę єліоу- 
ydyaye, iovę леліагіцлегоу? елагауаує, хси ovvayjov тц dyią oov ха&о/лхЦ ха/ алооіокікг] ЕкнХг]- 
<иа (ІЬ.)

torum suorum notam, diligere inter se. Verum qui potest copulare animos perfecta 
caritas, si concordes mentes non effecerit fides? — His de caussis complures en- 
rum de quibus loquimur, sano iudicio, veritatisque studiosi, certam salutis viam in 
Ecclesia catholica quaesivere, cum piane intelligerent nequaquam se posse cum Iesu 
Christo tamquam capite esse coniunctos, cuius non adhaerescerent corpori, quod 
est Ecclesia: nec sinceram Christi fidem adipisci cuius magisterium legitimum, Petro 
et successoribus traditum, repudiarent. Ii videlicet in Ecclesia romana ехрге- 
sam verae Ecclesiae speciem atque imaginem dispexere, inditis ab auctore Deo no- 
tis piane conspicuam: ideoqne in ipsis numerantur multi, acri iudicio subtilique ad 
antiquitatem excutiendam ingenio, qui Ecclesiae romanae ab Apostolis continuatio- 
nem, dogmatum integritatem, disciplinae constantiam scriptis egregiis illustrarint, 
Igitur horum virorum proposito ехетріо, compellat vos plus animus quam oratio 
fratres nostri, qui tria iam saecula nobiscum de fide Christiana dissidetis, itemque 
vos, quotcumque deinceps quavis de causa seorsum a nobis abiistis. 6ccurrąmics om~ 
nes in  un ita te  n fidei et agnition is f i l i i  Ad hanc unitatem, quae nullo tempore
Ecclesiae catholicae dełuit, nec potest ulla ratione deesse, sinite ut vos invitemus 
dextramque peramanter porrigamus. Vos Ecclesia, communis parens, iamdiu revo- 
cat ad se, vos catholici universi fraterno desiderio expectant, ut sancte nobiscum 
colatis Deum, unius Evangelii, unius fidei, unius spei professione in caritate per 
fecta coniuncti.

Ad plenum optatissimae unitatis concentum, reliquum est ut ad eos, quot- 
quot toto orbe sunt, transgrediatur oratio quorum in salute diii evigilant curae 
cogitationesque N ostrae: catholicos intelligimus, quos romanae professio fidei uti 
obedientes facit Apostolicae Sedi, ita tenet cum Iesu Christo coniunctos. Non ii 
quidem ad veram sanctamque unitatem cohortandi, quippe cuius iam sunt, divina 
bonitate, com potes: monendi tamen ne, ingravantibus undique periculis, summum 
Dei beneficium socordia atque ignavia corrumpant. — Huius rei gratia, quae Nosmetipsi 
gentibus catholicis vel universis velsingulis alias documenta dedimus, ex iiscogitandi agen- 
dique normam opportune sumant: ulludque imprimis velutsummam sibi legem statuantr 
magisterio auctoritatique Ecclesiae non anguste, non diffidenter, set toto animo et perliben - 
te voluntate omnibus in rebus esse parendum. — Qua in re animum advertant, illud quam 
valde sit unitati christiane perniciosum, quod germanam formam notionemque E c 
clesiae varius opinionum error passim obscuravit, delevit Ea quippe, Dei condi- 
toris voluntate ac iussft, societas est genere suo perfecta; cuius officium ac munus 
est imbuere praeceptis institutisque evangelicis genus humanum, tuendaque integri- 
tate morum et christianarum exercitatione virtutum, ad eam, quae unicuique homi- 
num proposita in caelis est, felicitatem adducere. Quoniamque societas est, uti di- 
ximus, perfecta, idcirco vim habet virtutemque vitae, non extrinsecus haustam, sed 
consilio divino et suapte natura insitam : eademque de causa nativam habet legum 
ferendarum potestatem, in iisque ferendis rectum est eam subesse nemini: itemque 
aliis in rebus, quae sint iuris sui, oportet esse liberam. Quae tamen libertas non. 
est eiuśmodi, ut ullum det aemulationi invidiaeque locum : non enim potentiam con- 
sectatur Ecclesia, neque ulla cupiditate sua impellitur, sed hoc vult, hoc expetit 
unice, tueri in hominibus officia virtutum, et hac ratione, hac via, sempiternae eo-

’) Eph. IV, 13.

rum saluti consulere. Ideoque facilitatem indulgentiamque maternam adhibere solet 
imo etiam non raro contingit, ut plura temporibus civitatum tribuens, uti iure suo 
abstineat: quod sane pacta ipsa abunde testantur cum imperiis saepe conventa. — 
Nihil magis ab ea alienum, quam rapere ad se quicquam de iure imperii: sed vi- 
cissim vereatur imperium necesse est iura Ecclesiae, caveatque ne ullam ex iis 
partem ad se traducat. — Nunc vero, si res et lacta spectentur, cuiusmodi est 
temporum cursus? Ecclesiam videlicet suspectam habere, fastidire, odisse, invidiose 
criminari nimis multi consuevere: quodque multo gravius, id agunt omni ope et 
contentione, ut ditioni gubernatorum civitatis faciant servientem. Hinc sua ipsi et e- 
repta bona, et deducta in angustum libertas: hinc alumnorum sacri ordinis circum- 
iecta difficultatibus institutio: perlatae in Clerum singulari severitate leges: dis- 
solutae, prohibitae, optima christiani nominis praesidia, religiosorum sodalitates : 
brevi, regalibtarum  praecepta atque acta acerbius renovata. Hoc quidem est vim 
affere sanctissimis Ecclesiae iuribus: quod тахігпа gignit civitatibus mała, propterea 
quod cum divinis consiliis aperte pugnat. Princeps enim atque орИех mundi Deus, 
qui hominum congregationi et civilem et sacram potestatem providentissime prae- 
posuit, distinctas quidem permanere eas voluit, at vero seiunctas esse et confligere 
vetuit. Quin immo cum Dei ipsius voluntas tum commune societatis humanae bo- 
num omnino postulat, ut potestas civilis in regendz> gubernandoque cum ecclesias- 
tica conveniat. Hinc sua et propria sunt imperio iura atque officia, sua item Eccle
siae: sed alterum cum altera concordiae vinclo colligatum esse necesse est. — Ita 
sane futurum, ut Ecclesiae imperiique necessitudines niutuae ab illa sese expediant 
perturbatione, quae nunc est, non uno nomine improvida, bonisque omnibus permo- 
lesta: pariterquae impetrabitur, ut non permixtis, nęque dissociatis utriusque ratio- 
nibus, reddant cives <fuae sunt Gaesaris, Gaesari, yuae sunt Gfiei, GL&o.

Simili modo magnum unitati discrimen ab ea hominum secta impendet, 
quae J/lassonicą nominatur, cuius funesta vis nationes praesertim catholicas iamdiu 
premit. Turbulentorum temporum nacta favorem, viribusque et opibus et successu 
insolescenś, dominatum suum firmius constabilire, latiusque propagare summa ope 
contendit. Iamque ex latebra et insidiis in lucern erupit civitatum, atque in hac Ur- 
be ipsa, catholici nominis principe, quasi Dei numen lacessitura consedit. Quod vero 
calamitosissimum est, ubicumque vestigium posuit, ibi in omnes sese ordines in o- 
mniaque instituta reipublicae infert, si tandem summam arbitriumque obtineat. Ca
lamitosissimum id quidem: eius enim manifesta est quum opinionum pravitas tum 
consiliorum nequitia. Per speciem vindicandi iuris humani civilisque societatis instau- 
randae, christianum nomen hostiliter petit: traditam a Deo doctrinam repudiat: offi
cia pietatis, divina sacramenta, tales res augustiores, tamquam superstitiosa vitu- 
perat: de matrimonio, de familia, de adolescentium institutione, de privata omni et 
publica disciplina, christianam formam detrahere nititur, omnemque humanae et 
divinae potestatis reverentiam ехапіто evellere populorum. Praecipit vero colendam 
homini esse naturam, atque huius unius principiis aestimari ac dirigi veritatem, 
honestatem, iustitiam oportere. Quo pacto, uti perspicuum est, compellitur homo 
ad mores fere vitaeque consuetudinem ethnicorum, eamque multiplicatis illecebris 
vitiosiorem. — Нас de re, quamquam alias aNobis gravissimeque est dictum, Apo- 
stolica tamen vigilantia adducimur in idem ut insistamus, etiam atque etiam то- 
nentes, in tam praesenti periculo nullas esse cautiones tantas, quin suscipiendae 
sint maiores. Clemens prohibeat Deus nefaria consilia: śentiat tamen atque intel-

ligat populus christianus, indignissimum sectae iugum excutiendum aliquando esse 
excutiantque enixius, qui durius premuntur, Itali et Galii. Quibus armis, qua ra- 
tione id rectius possint, iam Nos ipsi demonstravimus: neque victoria incerta eo 
fidentibus duce, cuius perstat divina vox: $go vbd mimium').

Utroque depulso periculo, restitutisque ad fidei unitatem imperiis et civi- 
tatibus, mirum quam efficax medicina malorum et quanta bonorum copia manaret. 
Praecipua libet attingere.

Pertinet primum ad dignitatem ac munera Ecclesiae: quae quidem recep
tura esset honoris gradum debitum, atque iter suum et invidia vacuum et libeftate 
munitum pergeret, administra evangelicae veritatis et gratiae; idque singulari cum 
salute civitatum. Ea enim cum magistra sit etdux hominum generi a Deo data, conferre 
operam potest praecipue accommodatam maximis temporum conversionibus in 
commune bonum temperandis, caussis vel impeditissimis opportune dirimendis, recto 
iustoąue, quae firmisąima sunt fundamenta reipublicae, provehendo.

Praeclara deinde coniunctionis inter nationes accessio fieret, desideranda 
maxime hoc tempore, ad taetra bellorum discrimina praecavenda. — Antę oculos 
habemus Europae tempora. Multos iam annos plus specie in pace vivitur, quam re. 
Insidentibus suspicionibus mutuis, singulae fere gentes pergunt certatim instruere 
sese apparatu bellico. Improvida adolescentium aetas procul parentum consilio 
rnagisterioque in pericula truditur 'vitae militąris: validissima pubes ab agrorum 
cultura, a studiis optimis, a mercaturis, ab artificiis, ad arma traducitur. Hinc 
exhausta magnis sumptibus aeraria, attritae civitatum opes, afflicta fortuna privato- 
rum: iamque ea, quae nunc est, veluti procincta pax diutius ferri non potest. 
Civilis hominum coniunctionis talemne esse natura statum ? Atqui hinc evadere, et 
pacem veri nominis adipisci, ńisi Iesu Christi beneficio, non possumus. Etenim ad 
ambitionem, ad appetentiam alieni, ad aernulationem cohibendam, quae sunt maxime 
bellorum faces,- Christiana virtute imprimisque iustitia, nihil est aptius: cuius ipsius- 
virtutis munere tum iura gentium et religionis foederum Integra esse possunt, tum 
germanitatis vincula firmiter p^rmanere, eo persuaso: Juatitia. ełevat gentem^.

Pariter domi suppetet inde praesidium salutis publicae multo certius ac> 
validius, quam quod leges et arma praebent. Siquidem nemo non videt, ingravescere 
quotidie pericula incolumitatis et tranquillitatis publicae, cum seditiosorum sectae 
quod crebra testatur facinorum atrocitas, in eversiones conspirent atque excidia 
civitatum. Scilicet magna contentione agitatur ea duplex caussa, quam s o ciałem 
quam politicam appellant. Utraque sane gravissima: atque utrique sapienter iusteque 
dirimendae, quamvis laudabilia studia,, temperamenta, experimenta sint in medio 
consulta, tamen nihil ąliud tam opportunum fuerit, quam si passim animi ad con- 
scientiam regulamque officii ex interiore fidei christianae principio informentur. — 
De sociali caussa in hanc sententiam a Nobis non multo antę, data opera, tractatum 
est, sumptis ab Evangelio, itemque a naturali ratione principiis. — De caussa 
polUica, libertatis cum potestate conciliandae gratia, quas multi notione confundunt 
et re intemperanter distrahunt, ex Christiana philosophia vis derivari potest perutilis. JMam 
hoc posito, et omnium assens u approbato, quaecumque demum sit forma reipublicae, au- 
ctoritatem esse a Deo, continuo ratio perspicitjlegitimum esse in aliis ius imperandi, consen-

’) To. XVI, 33 -  J) Prov. XIV, 34.

taneum in aliis officium parendi, neque id dignitaticontrarium, quia Deo verius quamhomini 
paretur: a Deo autem iudicium durissimum iis yui yraesunt denuntiatum est, nisi personam 
eius recte iusteque gesserint. Libertas vero singulorum nemini, potest esse sus- 
pecta et invisa, quia nocens nemini, in iis quae vera sunt, quae recta, quae cum 
publica tranquillitate coniuncta, versabitur. — Denique si illud spectetur, quid 
possit populorum ac principum parens et conciliatrix Ecclesia, ad utrosque iuvan- 
dos auctoritate consilioque, suo nata, tum maxime apparebit quantum salutis com- 
munis intersit ut gentes universae inducant animum idem de fide Christiana sentire 
idem profiteri.

Ista quidem cogitantes ac toto animo concupiscentes, longe intuemur 
qualis esset rerum ordo in terris futurus, nec quidquam novimus consequentium 
bonorum contemplatione iucundius. Fingi vix animo potest, quantus ubique gentium 
repente foret ad omnem excellentiam prosperitatemque cursus, constituta tranquilli- 
tate et otio, incitatis ad incrementa litteris, conditis insuper auctisque christiano 
morę, secundum praescripta Nostra, agricolarum, opificum, industriorum consocia- 
tionibus, quarum ope et vorax reprimatur usura, et utilium laborum campus 
dilatetur.

Quorum vis beneficiorum, humanarum atque excultarum gentium nequaquam 
circumscripta finibtis, longe lateque velut abundantissimus amnis, deflueret. Illud 
enim. est considerandum, quod initio -diximus, gentes multitudine infinhas plura iam 
saecula et aetates praestolari, a quo lumen veritatis humanitatisque accipiant. Certe, 
quod pertinet ad sempiternam populorum salutem, aeternae mentis consilia longis 
simę sunt ab hominum intelligentia remota: nihilominus si per varias terrarum 
plagas tam est adhuc infelix superstitio diffusa, id non minima ex parte vitio 
dandum subortis de religione dissidiis. Nam, quantum valet mortalis ratioex rerum 
eventis existimare, hoc piane videtur Europae munus assignatum a Deo, ut chri- 
stianam gentium humanitatem ad omnes terras sensim perferat. Cuius tanti operis 
initia progressusque, superiorum aetatum parta laboribus, ad laeta incrementa 
properabant, cum repente discordia saeculo XVI deflagravit. Discerpto disputatio- 
nibus dissidiisque nomine christiano, extenuatis Europae per contentiones et bella 
viribus, funestam temporum vim sacrae expeditiones sensere. Insidentibus discordiae 
caussis, quid mirum si tam magna pars mortalium moribus inhumanis et vesanis 
ritibus implicita tenetur? Omnes igitur pari studio demus operam ut Concordia 
vetus, communis boni caussa, restituatur. Eiusmodi reconciliandae concordiae, pari- 
terque beneficiis christianae sapientiae late propagandis, opportuna тахігпе fluunt 
tempora, propterea quod humanae fraternitatis sensa nunquam altius in animos 
pervasere, neque ulla aetate visus homo sui similes, noscendi opitulandique caussa, 
studiosius anquirere. Immensos terrarum marisque tractus celeritate incredibili 
currus et navigia transvehuntur; quae sane egregios usus afferunt, non ad сот-
mercia tantummodo curiositatemque ingeniosorum, sed etiam ad verbum Dei ab ortu 
solis ad occasum late disseminandum.

Non sumus nescii, quam diuturni laboriosique negotii sit rerum ordo, 
quem restitutum optamus : nec fortasse deerunt, qui Nos arbitrentur nimiae indul- 
gere spei, atque optanda magis, quam expectanda quaerere. Sed Nos quidem spem 
omnem ac piane fiduciam collocamus in humani generis Servatore Iesu Christo, 
probe momores, quae olim et quanta per stultitiam Crucis et praedicationis eius 
patrata sint, fouius m undi obstupescente et confusa sapientia. —  Principes verq et

rectores civitatum nominatim rogamus, velint pro civili prudentia sua et fideli 
populorum cura consilia Nostra ex veritate aestimare, velint auctoritate et gratia 
fovere. Quaesitorum fructuum si vel pars provenerit, non id minimi fuerit beneficii 
loco in tanta rerum omnium inclinatione, quando impatientia praesentium temporum 
cum formidine iungitur futurorum,

Extrema saeculi superioris fessam cladibus trepidamąue perturbationibus 
Europam reliąuere. Haec, quae ad exitum pi operat aetas, quidni, versa vice, hu« 
mano generi hereditate transmittat auspicia concordiae cum spe maximorum bono- 
rum, quae unitate fidei christianae continentur?

Adsit optatis votisque Nostris dives in  m isericordia Ofieus, cuius in  potestate 
tem pera sunt et momenta, benignissimeque implere maturet divinum illud Iesu Chri- 
sti promissum, fiet unum  evile et unus p a s to r .1}

Datum Romae apud S. Petrum die xx Iunii anno MDCCCXCIV, Pontifi- 
catus Nostri decimoseptimo. LEO PP. XIII.“

0  t ъ En. О р д и н а р і я т а  
Перемышль, дня 20. Серпня 1894.

Ч. 451.
О стоваришеню 

Сестръ Служебниць 
Ирн. Д$вы Марій

въ Ж ужели.

Ч. 47.
Св Конгрегація для розширеня вірьі зъ даты Римъ 19. Червня 1894 ч. 

2276/12 въ справі} заснованого Веч. О. Кириломъ ОЬлецкимъ въ Жужели Стова- 
рпшеня Сестръ Служебниць Прч. Д'Ьвы Марій выдала на руки Его Ексцеленціи 
Высокопреосвященного Митрополита слідуюче рішенье:

>Cyrillus Sielecki parochus in pago Żużel istius Archidioeceseos notam 
fecit huic Sacrae Congregationi institutionem Congregationis servarum В. M. V. 
ab eo peractam pro quibusdam bonis operibus perficiendis ad gloriam Dei augen- 
dam et salutem animarum procurandam. Cum res digna laude sit, eidem gratulationes 
et omnia libenter significavi.

Quia vero in eorundem operum inerementum praelaudatus orator farorem 
piarum personarum expetit, illum Amplitudini Tuae commendo, certa spe confisus 
Tuam benevolentiam et charitatem eidem minime esse defuturam.

Insuper Deum precor ut abundantia gratiarum suarum Tibi iugiter favens 
adsistat, Teque sospitem diutissime servet. Amplitudinis Tuae addictissimus Servus 
M. Card. Ledochowski Praef. Aloisius Veccia Secretarius. <

Подаючи се до ведомости Веч. Клира поручав с я : на діло богоугодне 
Сестръ Служебниць въ Жужели при нагодахъ збирати побожнй датки одъ вipныxъ 
и зъ власного и тій впрямъ до Веч. О. К. Сілецкого высылали.

От ъ Еп. О р д и н а р ія т а
Перемышль, дня 2. Серпня 1894.

t  Юліднь
Епископъ.

9 Ioaun. х, 16.

Типограф а С. Ф. Шонкевича въ Перемышл±.

